
A U R K I B I D E A

A SAILA:

Foru lege proiektuak:

—Foru Lege proiektua, Nafarroako 2011-2016 Estatistika Plana onetsi eta Nafarroako Estatistikari buruzko

ekainaren 27ko 11/1997 Foru Legea aldatzen duena. Aurkeztutako zuzenketak (3. or.).

B SAILA:

Foru lege proposamenak:

—Foru Lege proposamena, Nafarroako Foru Komunitateko Odol eta Ehun Bankua izeneko entitate publikoa

sortzekoa eta Nafarroan Giza Ehunen eta Zelulen Transfusio Sarearen antolamendua ezartzen duena. 

Osoko Bilkurak aintzat hartua (8. or.).

—Foru Lege proposamena, mendetasun-egoera aitortzeko prozedura ezartzen duena eta Nafarroan mendeta-

sun egoera balioesteko ekipoak taxutzeko langileen antolamendua, eginkizunak eta araubidea ezartzen

dituena. Osoko Bilkurak aintzat hartua (8. or.).

—Foru Lege proposamena, Pertsona Etorkinen Eskubideei eta Betebeharrei buruzkoa. Osoko Bilkurak ain-

tzat ez hartua (9. or.).

—Foru Lege proposamena, Defizit Publikoa Murrizteko Presako Tributu-neurriei buruzkoa. Osoko Bilkurak

aintzat ez hartua (9. or.).

E SAILA:

Jabeldurak, mozioak eta adierazpen politikoak:

—Erabakia. Horren bidez, Nafarroako Gobernua premiatzen da beharrezkoak diren giza baliabideak eta

baliabide tekniko eta ekonomikoak jar ditzan udalen eta gainerako toki entitateen eskura, dituzten ondasu-

nen inbentarioa egiteko eta ondasun horiek dagokien jabetza-erregistroan inskribatzeko. Osoko Bilkurak

onetsia (10. or.).

—Erabakia. Horren bidez, Nafarroako Gobernua premiatzen da Ezkirotz kaleko instalazio berrietako errotu-

lazioa euskaraz ere paratu dezan. Osoko Bilkurak onetsia (11. or.).

—Erabakia. Horren bidez, Nafarroako Gobernua premiatzen da indarrean dagoen Kontratuei buruzko Foru

Legea aldatzeko foru lege proiektu bat prestatu eta izapidetu dezan. Osoko Bilkurak onetsia (11. or.).

—Mozioa. Horren bidez, Nafarroako Gobernua premiatzen da enplegu zentro berezien erregistroa sor dezan. 

Mozioa erretiratzea (12. or.).

F SAILA:

Galderak:

—Galdera, jakiteko nola justifikatzen diren ikastetxe pribatuekiko egindako itunak 3 urteko ikasgela berriak

irekitze aldera, Ana Figueras Castellano andreak egina (13. or.).

—Galdera, Valtierran egin beharreko lurzatien berrantolamenduaren obrak gelditzeari buruzkoa, José Andrés

Burguete Torres jaunak egina (14. or.).

—Galdera, jakiteko zergatik ez dituen konpontzen Nafarroako Gobernuak Nafarroako Unibertsitate Publiko-

ak dituen finantzaketa-problemak, Samuel Caro Sádaba jaunak egina (14. or.).

—Galdera, jakiteko Nafarroako Gobernuak noizko aurreikusten duen Euskal Telebistaren kateak lurreko

telebista digitalaren bidez hartu ahal izatea, Nekane Pérez Irazabal andreak egina (15. or.).

—Galdera, Foruzaingoak auto partikular eta ez-ofizialekin patruilatzeari buruzkoa. Galdera erretiratzea

(15. or.).

A saila:
FORU LEGE PROIEKTUAK

Foru Lege proiektua, Nafarroako 2011-2016 Estatistika Plana onetsi eta

Nafarroako Estatistikari buruzko ekainaren 27ko 11/1997 Foru Legea

aldatzen duena.

AURKEZTUTAKO ZUZENKETAK

Legebiltzarreko Erregelamenduko 129. artiku-
luan ezarritakoa betez, Nafarroako 2011-2016
Estatistika Plana onetsi eta Nafarroako Estatistika-
ri buruzko ekainaren 27ko 11/1997 Foru Legea
aldatzen duen Foru Lege proiektuari aurkezturiko
zuzenketak Nafarroako Parlamentuko Aldizkari
Ofizialean argitara daitezen agindu dut. Proiektu
hori 2010eko ekainaren 11ko 66. Nafarroako Parla-
mentuko Aldizkari Ofizialean argitaratu zen.

Iruñean, 2010eko irailaren 15ean

Lehendakaria: Elena Torres Miranda

1. ZUZENKETA

NAFARROA BAI

PARLAMENTU-TALDEAK AURKEZTUA

6. artikuluko 1. lerrokada aldatzeko zuzenketa.

Nafarroako 2011-2016 Estatistika Planak Nafa-
rroako estatistika sistema garatu eta handitzea du
helburu nagusi, gizarteak eskatzen dituen infor-
mazio beharrei erantzuteko eta lantzen diren adie-
razleek erakunde publikoei eta eragile ekonomiko
eta sozialei informazioa eman diezaieten. Ahal
den guztietan, genero ikuspuntua sartuko da eta
ahalik eta gutxien gastatzea eta dauden iturriak
albait gehiena aprobetxatzea bilatuko da, lan
bikoizketak saihestuz, herritarrei, enpresei eta era-
kundeei eragiten zaizkien trabak gutxituz eta isil-
pekotasun estatistikoa eta informazio estatistikoa-
ren eskuragarritasuna eta lastertasuna bermatuz.

Zioak: Hizkuntza ez sexistari egokitutako hiz-
kera erabiltzea.

2. ZUZENKETA

NAFARROA BAI

PARLAMENTU-TALDEAK AURKEZTUA

6. ar tikuluko bigarren lerrokada kentzeko
zuzenketa.

Zioak: Ez da serioa helburuei buruzko lege
batean helburu ezezagunak aipatzea, Parlamentu-
ko eztabaidari eta Nafarroako Parlamentuari arro-
tzak zaizkionak eta inolako baloraziorik onartzen
ez dutenak,ez dakigulako zeintzuk diren.

3. ZUZENKETA

NAFARROA BAI

PARLAMENTU-TALDEAK AURKEZTUA

7. artikuluko b) letra aldatzeko zuzenketa.

b) Ekoizpena. Nafarroan gertatutako aldaketa
demografikoei buruzko informazioa handitu eta
hobetu nahi da; hezkuntzaren eta osasunaren
sektoreak hobeki ezagutu, bi sektore horietako
Kontu Sateliteak prestatuz; hizkuntzaren, inguru-
menaren, kalitate sozialaren, zerbitzu publikoen
eta iraunkortasunaren arloetan estatistika ofiziala
sustatu; eta kudeaketa ebaluatu adierazleak sor-
tuz garapen ekonomiko eta soziala beste lurralde
eremu batzuetakoarekin konparatu ahal izateko.

Zioak: Sartzea proposatzen duguna, gure
ustez, ardatz estrategikotzat jo behar da.

4. ZUZENKETA

SOCIALISTAS DEL PARLAMENTO

DE NAVARRA

PARLAMENTU-TALDEAK AURKEZTUA

8. artikuluari gehiketa egiteko zuzenketa.



Antolaketaren ardatz estrategikoei buruzko hel-
buruei c) letra berria gehitu nahi zaie. Hona testua:

“c) Nafarroako estatistika sistemaren eta Esta-
tuko, Europar Batasuneko eta autonomia erkide-
goetako sistemen arteko lankidetza instituzionala-
ren alde egitea, dauden iturriez baliatu, alderdi
guztien intereseko proiektuak egin eta baliabideak
aurreztu ahal izateko, eta herritarrei eta enpresei
eginiko informazio eskaerak ez errepikatzeko”.

Zioak: Gizarteak tinko eskatzen du administra-
zio-instantzia gero eta irekiagoak eta kolaboratzai-
leagoak sortzea, estatuko nahiz Europako admi-
nistrazio-guneetan par te-har tze ahalik eta
handiena bilatze aldera, ezagutza partekatuz eta
sinergiak sortuz, informazio estatistikoa osatuagoa
eta eskuragarriagoa izan dadin. Azken helburuak
izan behar du baliabide ekonomikoen kontsumo
txikienarekin emaitzarik onenak eskaintzea herrita-
rrei.

Erakundeen arteko lankidetzaren garrantzia
jasotzeko asmoz proposatzen dugu c) letra sar-
tzea, garrantzitsua baita estatuko nahiz Europako
estatistika sisteman parte hartzea –haren parte
gara– eta beste administrazio autonomikoetakoe-
tan ere bai, lan egiteko aukerak areagotze aldera,
baliabideak hobeki baliatze aldera eta dauden sis-
temak hobeki koordinatze aldera.

5. ZUZENKETA

NAFARROA BAI

PARLAMENTU-TALDEAK AURKEZTUA

9. artikuluko c) letra aldatzeko zuzenketa.

“c) Gizarte ongizatearen estatuaren kalitate
soziala.”

Zioak: Gure ustez, garrantzitsua da alderdi hori
ez ahaztea, Nafarroaren etorkizunerako funtsez-
koa baita.

6. ZUZENKETA

SOCIALISTAS DEL PARLAMENTO

DE NAVARRA

PARLAMENTU-TALDEAK AURKEZTUA

9. artikuluari gehiketa egiteko zuzenketa.

d) letraren amaieran ondoko testua gehitzea
proposatzen da:

“Zehazki, oparotasunari eta aberastasunaren
banaketari, bizi kalitateari eta ingurumenaren
iraunkortasunari buruz Moderna Planean ezarrita-

ko helburuak ebaluatzeko adierazleak aurkeztuko
dira.”

Hartara, honela geldituko da d) letra hori:

“d) Adierazleen ekoizpenean aurrera egitea,
garapen ekonomikoa eta soziala ebaluatu eta
beste errealitate batzuekin konparatu ahal izateko.
Zehazki, oparotasunari eta aberastasunaren bana-
ketari, bizi kalitateari eta ingurumenaren iraunkor-
tasunari buruz Moderna Planean ezarritako helbu-
ruak ebaluatzeko adierazleak aurkeztuko dira”.

Zioak: Legeak helburu orokor gisa jasotzen du,
zioen azalpenean eta 6. artikuluan, garrantzitsua
dela plana egokitzea Moderna Planean ezarritako
helburuen eta ekintzen ebaluaziorako eta jarraipe-
nerako beharrezkoak diren operazioetara eta adie-
razleetara, baina hala eta guztiz ere garrantzitsua
da hori ekoizpen estatistikoaren helburuen barru-
an nabarmentzea.

Bederatzigarren artikuluko d) letran aipamen
berariazkoa egiten da, letra hori hain zuzen ere
garapen ekonomiko eta sozialeko adierazleen
ekoizpenari buruzkoa delako, inguruneko beste
errealitate batzuekin konparatzen ahal direla adie-
razita.

7. ZUZENKETA

SOCIALISTAS DEL PARLAMENTO

DE NAVARRA

PARLAMENTU-TALDEAK AURKEZTUA

10. artikuluari gehiketa egiteko zuzenketa.

Bi letra berri, b) eta c) letrak, sartu nahi ditugu,
eta oraingo c) letraren amaieran –e) letra izatera
pasako da– bigarren lerrokada bat gehitu.

b) Informazio eskaera berariazkoak modu per-
tsonalean artatzea.

c) Erabiltzaileen eskaerak eta gogobetetze-
maila ezagutzea eta ebaluatzea.

e) Departamentu bakoitzak, orobat, bere web-
orrialdean emanen du ezagutzera berak sortutako
estatistika ofiziala, bai eta bere sektore-jarduera
modu sintetikoan bistaratzea ahalbidetuko duten
adierazleak ere.

Halatan, 10. artikulua honela geldituko da:

“10. artikulua. Zabalkundearen arloko helburu-
ak.

Zabalkunde estatistikoaren ardatz estrategikoa-
ren helburuak honako hauek dira:

a) Erabiltzaileen beharrak asetzea informazioa-
ren eta komunikazioaren teknologia berriak eta

Internet erabiliz zabalkunderako oinarrizko bide
gisa.

b) Informazio eskaera berariazkoak modu per-
tsonalean artatzea.

c) Erabiltzaileen eskaerak eta gogobetetze-
maila ezagutzea eta ebaluatzea.

d) Estatistika koiunturalak ekoizteko egutegia-
ren berri ematea, informazio bakoitza noiz egonen
den eskuragarri aurretik jakin ahal izateko.

e) Estatistika Planean eta ekoizpen estatistiko-
aren urteko programetan sartutako estatistiken
emaitzak izan, zabaldu eta argitaratzea, Nafarroa-
ko Estatistika Institutuaren web-orrialdearen bidez,
Nafarroako estatistika ofizialaren ataria izanen
baita.

Departamentu bakoitzak, orobat, bere web-
orrialdean emanen du ezagutzera berak sortutako
estatistika ofiziala, bai eta bere sektore-jarduera
modu sintetikoan bistaratzea ahalbidetuko duten
adierazleak ere”.

Zioak: Ekintza publikoa gero eta gehiago bide-
ratu behar da herritarren beharrizanak asetzera,
laguntza-dinamikak sortuz, halako moduz non
herritarrek informazio eskaera berariazkoak egin
ahal izan ditzaten eta, aldi berean, erantzun zalu,
zehatz eta banakakoak jaso.

Kalitatezko edozein zerbitzutan bezala, ebalua-
zio-feedbacka sortu beharra dago erabiltzaileen
gogobetetzea ebaluatzeko eta etengabeko hobe-
kuntza prozesuak ezartzeko.

Bi beharrizan horiei erreparatuta, bi letra berri,
b) eta c) letrak, sartzea proposatzen dugu, herrita-
rrarentzako zerbitzuaren hobekuntza horiek jaso-
tzen baitituzte.

Informazio globalaren gizartean, zerbitzuaren
hobekuntza horren zati handi bat izan behar du
herritarrari denbora errealean eskaintzea ahalik
eta eskatzen dituen gaiei buruzko informazio
gehiena.

Horretarako, e) letran bigarren lerrokada bat
sartzea proposatzen dugu, Nafarroako Gobernuko
departamentu bakoitzak bere web-orrialdean argi-
tara ditzan bere ardurapeko adierazleak eta esta-
tistikak; hartara, herritarrek, departamentu bakoi-
tzaren eskumeneko sektoreari buruzko informazio
guztia izanen dute eskura, eta ez da sakabanatu-
ko zenbait erakundetan.

8. ZUZENKETA

NAFARROA BAI

PARLAMENTU-TALDEAK AURKEZTUA

11. artikuluko c) letra aldatzeko zuzenketa.

“c) Estatistikaren arloko ikerkuntza sustatzea,
hala alderdi metodologikoetan, nola Nafarroako
Foru Komunitatearentzat interesgarriak diren gaiei
aplikaturiko alderdietan, Nafarroako errealitate
ekonomiko, demografiko, sozial, linguistiko, inguru-
men eta lurralde egoera hobeki ezagutzen lagun-
tzeko.”

Zioak: Nafarroako hizkuntza modalitatea gure
erkidegoaren osagai garrantzitsu bat da.

9. ZUZENKETA

NAFARROA BAI

PARLAMENTU-TALDEAK AURKEZTUA

13. artikuluari beste idatz-zati bat, 2 bis, gehi-
tzeko zuzenketa.

“2 bis) Edozein kasutan, Nafarroako Parlamen-
tuak eskatuta, eskatzen diren estatistika-jarduerak
garatuko dira.”

Zioak: Nafarroako Parlamentuak ekimenak abi-
arazi ditu esparru horretan.

10. ZUZENKETA

NAFARROA BAI

PARLAMENTU-TALDEAK AURKEZTUA

15. artikulua aldatzeko zuzenketa.

“Nafarroako Gobernuak, Nafarroako Estatistika
Kontseiluaren txostena eskuratu ondoren eta Nafa-
rroako Parlamentuko parlamentu-taldeei igorri
ondoren, estatistikarako urtean urteko programa
onetsiko du programaren urtearen aurreko aben-
duaren 31 baino lehen.”

Indarraldia...

Zioak: Nafarroako Parlamentuari sistematikoki
informatzea.

11. ZUZENKETA

NAFARROA BAI

PARLAMENTU-TALDEAK AURKEZTUA

16. artikuluko hirugarren idatz-zatia aldatzeko
zuzenketa.

“Nafarroako Gobernuari igorri aurretik, doku-
mentu horiek Nafarroako Estatistika Kontseiluari
eta Nafarroako Parlamentuari jakinaraziko zaiz-
kie.”

Zioak: Nafarroako Parlamentuari sistematikoki
informatzea.

12. ZUZENKETA

NAFARROA BAI

PARLAMENTU-TALDEAK AURKEZTUA

19. artikulua aldatzeko zuzenketa.

“Nafarroako Gobernuak Estatuko, Europako
eta autonomietako kasuan kasuko entitateekin
lankidetza hitzarmenak sinatzen ahalko ditu Foru
Komunitatean lor tutako laginak hobetzeko
asmoz, banakatzetik lortutako estatistikek ordez-
kagarritasun handiagoa izan dezaten eta Nafarro-
ari buruzko datuen ustiapena osoagoa izan
dadin.”

Zioak: Lankidetza-esparrua handitzea eta
sinergiak bilatzea.

13. ZUZENKETA

SOCIALISTAS DEL PARLAMENTO

DE NAVARRA

PARLAMENTU-TALDEAK AURKEZTUA

Artikulu bat, 20.a, gehitzeko zuzenketa.

Foru legearen testuan beste artikulua bat sar-
tzea proposatzen dugu. Hona testua:

“20. artikulua. Lankidetza teknikorako hitzarme-
nak.

Ekonomia eta Ogasun Departamentuak lanki-
detza teknikorako akordioak izenpetu ahal izanen
ditu 18. artikuluan aipatzen diren entitate eta era-
kundeekin.”

Zioak: Erakundeen arteko lankidetza sustatze-
ko beharra osatze aldera, eta 8. artikuluko c)
letran jasotakoari jarraikiz, lankidetza hitzarmenak
sinatu ahal izateko aukera zabaltzen da, ez soilik
Estatuko entitateekin, ezpada edozein entitate
publiko nahiz pribaturekin, baldin eta entitate biek
badute lankidetza teknikorako interesa, Nafarroako
2011-2016 Estatistika Plan honetan ezarritako hel-
buruekin bat.

14. ZUZENKETA

NAFARROA BAI

PARLAMENTU-TALDEAK AURKEZTUA

Zioen azalpeneko seigarren paragrafoa kentze-
ko zuzenketa.

Zioak: Ez da serioa helburuei buruzko lege
batean helburu ezezagunak aipatzea, Parlamentu-
ko eztabaidari eta Nafarroako Parlamentuari arro-
tzak zaizkionak eta inolako baloraziorik onartzen
ez dutenak, ez dakigulako zeintzuk diren.

15. ZUZENKETA

SOCIALISTAS DEL PARLAMENTO

DE NAVARRA

PARLAMENTU-TALDEAK AURKEZTUA

Gehitzeko zuzenketa.

Zioen azalpeneko bosgarren lerrokadan, ondo-
ko testua sartuko da “jaiotako herrialdearen arabe-
ra” testu-zatiaren ondotik:

“ahalik eta kosturik txikiena sortzea eta admi-
nistrazio erregistroak nahiz dauden iturriak ahalik
eta gehien aprobetxatzea irizpidetzat hartuz, zerbi-
tzuak bikoiztea saihestuz, herritar, enpresa eta
erakundeentzako arazoak gutxituz”.

Hartara, bosgarren lerrokada honela geldituko
da:

“Lege testu hau Nafarroako Estatistikari buruz-
ko ekainaren 27ko 11/1997 Foru Legean ezarritako
aurreikuspenekin bat dator. Helburuen araberako
plangintza sistema batean oinarriturik, helburu du
gizarteak eskatzen dituen informazio beharrei
erantzutea eta lantzen diren adierazleek erakunde
publikoei eta eragile ekonomiko eta sozialei infor-
mazioa ematea. Ahal den guztietan, genero ikus-
puntua sartuko da eta ahalik eta kosturik txikiena
sortzea eta administrazio erregistroak nahiz dau-
den iturriak ahalik eta gehien aprobetxatzea irizpi-
detzat hartuz, zerbitzuak bikoiztea saihestuz,
herritar, enpresa eta erakundeentzako arazoak
gutxituz eta isilpekotasun estatistikoa eta informa-
zio estatistikoaren eskuragarritasuna eta lasterta-
suna bermatuz.”

Zioak: Bosgarren lerrokada osatu egiten da,
adierazleen ekoizpenean zenbait betekizun sartu-
ta horrela Administrazioaren jardunbidearen efizi-
entzia lortze aldera, eta herritarrei zerbitzu hobea
emateko helburuarekin.

16. ZUZENKETA

NAFARROA BAI

PARLAMENTU-TALDEAK AURKEZTUA

Zioen azalpeneko bederatzigarren paragrafoa
kentzeko zuzenketa.

“Ekoizpenari dagokionez, 2011-2016 Planak
pertsonei buruzko informazio berria lortzea bultza-
tuko du, azken urteetan Nafarroako biztanleriaren
osaketa eta dinamika nabarmen eraldatu dituzten
aldaketa demografikoak ikertuz. Jarduera ekono-
mikoa aztertzen segituko da eta bi sektore estrate-
gikoren azterketan sakonduko da, hots, hezkuntza
eta osasuna, bi sektore horietako Kontu Sateliteak
eginez. Planean aipamen berezia merezi duen
beste alderdi bat ingurumenaren, iraunkortasuna-
ren, kalitate sozialaren eta zerbitzu publikoen arloa
da.”

Zioak: Eztabaida eta esparru horietan informa-
zioa sortzeko beharra eta egokitasuna funtsezko-
ak dira gizarte-justizian aurrera egiteko.

17. ZUZENKETA

SOCIALISTAS DEL PARLAMENTO

DE NAVARRA

PARLAMENTU-TALDEAK AURKEZTUA

Foru legeko zioen azalpena aldatzeko zuzen-
keta.

Foru legeko zioen azalpeneko hamargarrena-
ren ondotik beste lerrokada bat sartzea proposa-
tzen da. Hona testua:

“Estatistika ofizial guztia eskuragarri egonen da
Nafarroako Estatistika Institutuaren web-orrialde-
an; departamentuen web-orrialdeetan, berriz,
kasuan kasuko departamentuak sortutako infor-
mazio estatistikoa jasoko da, bai eta adierazle-sail
bat ere, jarduera sektoriala modu sintetikoan aur-
kezteko.”

Zioak: Lerrokada bat sartu da hamargarrenaren
ondotik, zabalkunde estatistikoari buruzko azalpe-
na osatuz eta informazio estatistikoa on line esku-
ratzearen aipamena eginez, hala Nafarroako Esta-
tistika Institutuaren web-orrialdearen bidez nola
departamentuen web-orrialdeen bidez.

B saila:
FORU LEGE PROPOSAMENAK

Foru Lege proposamena, Nafarroako Foru Komunitateko Odol eta Ehun

Bankua izeneko entitate publikoa sortzekoa eta Nafarroan Giza Ehu-

nen eta Zelulen Transfusio Sarearen antolamendua ezartzen duena.

OSOKO BILKURAK AINTZAT HARTUA

Legebiltzarrak, 2010eko irailaren 16an eginda-
ko Osoko Bilkuran, Nafarroako Foru Komunitateko
Odol eta Ehun Bankua izeneko entitate publikoa
sortzekoa eta Nafarroan Giza Ehunen eta Zelulen
Transfusio Sarearen antolamendua ezartzen duen
Foru Lege proposamena aintzat hartzea erabaki
zuen. Proposamen hori Nafarroa Bai parlamentu-

taldeak aurkeztu zuen eta 2010eko maiatzaren
25eko 59. Nafarroako Parlamentuko Aldizkari Ofi-
zialean argitaratu zen.

Iruñean, 2010eko irailaren 20an

Jarduneko Lehendakaria: Jesús Javier Marco-
tegui Ros

Foru Lege proposamena, mendetasun-egoera aitortzeko prozedura ezar-

tzen duena eta Nafarroan mendetasun egoera balioesteko ekipoak

taxutzeko langileen antolamendua, eginkizunak eta araubidea ezartzen

dituena.

OSOKO BILKURAK AINTZAT HARTUA

Legebiltzarrak, 2010eko irailaren 16an eginda-
ko Osoko Bilkuran, mendetasun-egoera aitortzeko
prozedura ezartzen duena eta Nafarroan mende-
tasun egoera balioesteko ekipoak taxutzeko langi-
leen antolamendua, eginkizunak eta araubidea
ezartzen dituen Foru Lege proposamena aintzat
hartzea erabaki zuen. Proposamen hori Socialis-

tas del Parlamento de Navarra parlamentu-taldeak
aurkeztu zuen eta 2010eko ekainaren 4ko 63.
Nafarroako Parlamentuko Aldizkari Ofizialean argi-
taratu zen.

Iruñean, 2010eko irailaren 20an

Jarduneko Lehendakaria: Jesús Javier Marco-
tegui Ros

Foru Lege proposamena, Pertsona Etorkinen Eskubideei eta Betebeharrei

buruzkoa.

OSOKO BILKURAK AINTZAT EZ HARTUA

Legebiltzarrak, 2010eko irailaren 16an egin-
dako Osoko Bilkuran, erabaki zuen aintzat ez
hartzea Nafarroa Bai parlamentu-taldeak aurkez-
tutako Pertsona Etorkinen Eskubideei eta Bete-
beharrei buruzko Foru Lege proposamena.

Proposamen hori 2010eko ekainaren 14ko 67.

Nafarroako Parlamentuko Aldizkari Ofizialean argi-
taratu zen.

Iruñean, 2010eko irailaren 20an

Jarduneko Lehendakaria: Jesús Javier Marco-
tegui Ros

Foru Lege proposamena, Defizit Publikoa Murrizteko Presako Tributu-

neurriei buruzkoa.

OSOKO BILKURAK AINTZAT EZ HARTUA

Legebiltzarrak, 2010eko irailaren 16an eginda-
ko Osoko Bilkuran, erabaki zuen aintzat ez har-
tzea Izquierda Unida de Navarra-Nafarroako Ezker
Batua foru parlamentarien elkarteak aurkeztutako
Defizit Publikoa Murrizteko Presako Tributu-neurri-
ei buruzko Foru Lege proposamena.

Proposamen hori 2010eko ekainaren 8ko 64.
Nafarroako Parlamentuko Aldizkari Ofizialean argi-
taratu zen.

Iruñean, 2010eko irailaren 20an

Jarduneko Lehendakaria: Jesús Javier Marco-
tegui Ros

E saila:
JABELDURAK, MOZIOAK ETA ADIERAZPEN POLITIKOAK

Erabakia. Horren bidez, Nafarroako Gobernua premiatzen da beharrez-

koak diren giza baliabideak eta baliabide tekniko eta ekonomikoak jar

ditzan udalen eta gainerako toki entitateen eskura, dituzten ondasunen

inbentarioa egiteko eta ondasun horiek dagokien jabetza-erregistroan

inskribatzeko.

OSOKO BILKURAK ONETSIA

Nafarroako Parlamentuko Osoko Bilkurak,
2010eko irailaren 16an egindako bileran, ondoko
erabakia onetsi zuen: “Erabakia. Horren bidez,
Nafarroako Gobernua premiatzen da beharrezko-
ak diren giza baliabideak eta baliabide tekniko eta
ekonomikoak jar ditzan udalen eta gainerako toki
entitateen eskura, dituzten ondasunen inbentarioa
egiteko eta ondasun horiek dagokien jabetza-erre-
gistroan inskribatzeko”.

Legebiltzarreko Erregelamenduko 113. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2010eko irailaren 20an

Jarduneko Lehendakaria: Jesús Javier Marco-
tegui Ros

Erabakia. Horren bidez, Nafarroako

Gobernua premiatzen da beharrezko-

ak diren giza baliabideak eta baliabide

tekniko eta ekonomikoak jar ditzan

udalen eta gainerako toki entitateen

eskura, dituzten ondasunen inbenta-

rioa egiteko eta ondasun horiek dago-

kien jabetza-erregistroan inskribatzeko

1. Nafarroako Parlamentuak Nafarroako Gober-
nua premiatzen du sei hilabeteko epean beharrez-
koak diren giza baliabideak eta baliabide tekniko
eta ekonomikoak jar ditzan udalen eta gainerako
toki entitateen eskura, dituzten ondasunen inben-
tarioa egiteko.

2. Nafarroako Parlamentuak Nafarroako
Gobernua premiatzen du beharrezkoak diren giza
baliabideak eta baliabide tekniko eta ekonomikoak
jar ditzan udalen eta gainerako toki entitateen
eskura, Nafarroako toki entitateen titulartasuneko-
ak diren ondasun higiezin guztiak, inbentarioan
sartu ondoren, dagokien jabetza-erregistroan ins-
kribatzeko, herri ondasun edo berezko ondasun
gisa.

Erabakia. Horren bidez, Nafarroako Gobernua premiatzen da Ezkirotz

kaleko instalazio berrietako errotulazioa euskaraz ere paratu dezan.

OSOKO BILKURAK ONETSIA

Nafarroako Parlamentuko Osoko Bilkurak,
2010eko irailaren 16an egindako bileran, ondoko
erabakia onetsi zuen: “Erabakia. Horren bidez,
Nafarroako Gobernua premiatzen da Ezkirotz
kaleko instalazio berrietako errotulazioa euskaraz
ere paratu dezan”.

Legebiltzarreko Erregelamenduko 113. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2010eko irailaren 20an

Jarduneko Lehendakaria: Jesús Javier Marco-
tegui Ros

Erabakia. Horren bidez, Nafarroako

Gobernua premiatzen da Ezkirotz

kaleko instalazio berrietako errotula-

zioa euskaraz ere paratu dezan

Nafarroako Parlamentuak Nafarroako Gober-
nua premiatzen du Zergadunari Laguntza eta Argi-
bideak Emateko Zerbitzuak, Pertsona Fisikoen
Errentaren eta Ondarearen gaineko Zergetarako
Kanpainaren Zerbitzuak, Nafarroako Aldizkari Ofi-
zilaren Zerbitzuak Iruñeko Ezkirotz karrikako 20.
zenbakiko lokalean izanen duten instalazio berrie-
tako errotulazioa, hala kanpokoa nola barnekoa,
euskaraz ere para dezala, eta euskarazko errotu-
lua gaztelaniazkoaren neurri berekoa izan dadila.

Erabakia. Horren bidez, Nafarroako Gobernua premiatzen da indarrean

dagoen Kontratuei buruzko Foru Legea aldatzeko foru lege proiektu

bat prestatu eta izapidetu dezan.

OSOKO BILKURAK ONETSIA

Nafarroako Parlamentuko Osoko Bilkurak,
2010eko irailaren 16an egindako bileran, ondoko
erabakia onetsi zuen: “Erabakia. Horren bidez,
Nafarroako Gobernua premiatzen da indarrean
dagoen Kontratuei buruzko Foru Legea aldatzeko
foru lege proiektu bat prestatu eta izapidetu
dezan”.

Legebiltzarreko Erregelamenduko 113. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2010eko irailaren 20an

Jarduneko Lehendakaria: Jesús Javier Marco-
tegui Ros

Erabakia. Horren bidez, Nafarroako

Gobernua premiatzen da indarrean

dagoen Kontratuei buruzko Foru

Legea aldatzeko foru lege proiektu

bat prestatu eta izapidetu dezan

Nafarroako Parlamentuak Nafarroako Gober-
nua premiatzen du indarrean dagoen Kontratuei
buruzko Foru Legea aldatzeko foru lege proiektu
bat prestatu eta izapidetu dezan, mantenimendu-
gastuen iraungarritasuna ezinbestean barematu
beharreko parametro gisa sartze aldera kontratuei
buruzko araudia aplikatzekoa zaien zentro eta
eraikin publikoen eraikuntza guztietan, eraikin
horien mantentzea merkeagoa izan dadin gaur
egungo ratioen aldean.

Mozioa. Horren bidez, Nafarroako Gobernua premiatzen da enplegu zen-

tro berezien erregistroa sor dezan.

MOZIOA ERRETIRATZEA

Legebiltzarreko Berrikuntza, Enpresa eta
Enplegu Batzordeak, 2010eko irailaren 10ean
egindako bileran, erabaki zuen Ana Figueras Cas-
tellano andreak aurkezturiko mozioa, zeinaren
bidez, Nafarroako Gobernua premiatzen baita
enplegu zentro berezien erregistroa sor dezan,
erretiratu izanaren berri izan zuela adieraztea.

Mozio hori 2010eko maiatzaren 21eko 58 Nafa-
rroako Parlamentuko Aldizkari Ofizialean argitara-
tu zen.

Iruñean, 2010eko irailaren 10ean

Lehendakaria: Elena Torres Miranda

F saila:
GALDERAK

Galdera, jakiteko nola justifikatzen diren ikastetxe pribatuekiko egindako

itunak 3 urteko ikasgela berriak irekitze aldera.

ANA FIGUERAS CASTELLANO ANDREAK EGINA

Nafarroako Parlamentuko Mahaiak, 2010eko
irailaren 20an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Ana Figueras Caste-
llano andreak aurkeztutako gaurkotasun handiko
galdera, jakiteko nola justifikatzen diren ikastetxe
pribatuekiko egindako itunak 3 urteko ikasgela
berriak irekitze aldera.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.

Iruñean, 2010eko irailaren 20an

Lehendakaria: Elena Torres Miranda

GALDERAREN TESTUA

Izquierda Unida de Navarra-Nafarroako Ezker
Batua foru parlamentarien elkarteko Ana Figueras
Castellanok, Nafarroako Parlamentuko Erregela-
menduan xedatuaren babesean, gaurkotasun

handiko ondoko galdera aurkeztu du, hurrengo
Osoko Bilkuran ahoz erantzuteko.

2010eko abuztuaren 30ean, 117/2010 Foru
Agindua argitaratu zen Nafarroako Aldizkari Ofizia-
lean. Haren bidez, Hezkuntza kontseilariak zen-
bait ikastetxe pribatuko Haur Hezkuntzako biga-
rren zikloko eta Batxilergoko hezkuntza itunak
aldatu eta/edo luzatzea baimentzen zuen.

Erabaki politiko horrek baimena ematen du
ikastetxe pribatuetan 3 urteko ikasgela gehiago
irekitzeko, baina horrek ez die erantzuten egiazko
beharrizanei, ikastetxe publikoetan bai baitaude
bete gabeko ikaspostuak.

• Nola justifikatzen da ekimen pribatuarekin
itun horiek egitea, Hezkuntzari buruzko Lege
Organikoa ere urratuta eta UPNren Gobernuaren
betiko leloa, gastu publikoa kontrolatzearena ale-
gia, kontuan ere hartu gabe? 

Iruñean, 2010eko irailaren 15ean

Foru parlamentaria: Ana Figueras Castellano

Galdera, Valtierran egin beharreko lurzatien berrantolamenduaren obrak

gelditzeari buruzkoa.

JOSÉ ANDRÉS BURGUETE TORRES JAUNAK EGINA

Nafarroako Parlamentuko Mahaiak, 2010eko
irailaren 20an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea José Andrés Burguete
Torres jaunak aurkeztutako gaurkotasun handiko
galdera, Valtierran egin beharreko lurzatien
berrantolamenduaren obrak gelditzeari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.

Iruñean, 2010eko irailaren 20an

Lehendakaria: Elena Torres Miranda

GALDERAREN TESTUA

Convergencia de Demócratas de Navarra foru
parlamentarien elkarteko foru parlamentari José
Andrés Burguete Torres jaunak, Legebiltzarreko
Erregelamenduan ezarritakoaren babesean,
honako gaurkotasun handiko galdera hau egin du,
Nafarroako Gobernuko Landa Garapeneko eta
Ingurumeneko kontseilariak Osoko Bilkuran eran-
tzun dezan:

1. Egia al da Valtierran egin beharreko lurzatien
berrantolamenduaren obren hasiera geldiarazi
egin dela?

2. Zergatik geldiarazi dira obrak?

Iruñean, 2010eko irailaren 16an

Foru parlamentaria: Jose Andrés Burguete
Torres

Galdera, jakiteko zergatik ez dituen konpontzen Nafarroako Gobernuak

Nafarroako Unibertsitate Publikoak dituen finantzaketa-problemak.

SAMUEL CARO SÁDABA JAUNAK EGINA

Nafarroako Parlamentuko Mahaiak, 2010eko
irailaren 20an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Samuel Caro Sádaba
jaunak aurkeztutako gaurkotasun handiko galdera,
jakiteko zergatik ez dituen konpontzen Nafarroako
Gobernuak Nafarroako Unibertsitate Publikoak
dituen finantzaketa-problemak.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.

Iruñean, 2010eko irailaren 20an

Lehendakaria: Elena Torres Miranda

GALDERAREN TESTUA

Socialistas del Parlamento de Navarra parla-
mentu-taldeari atxikitako foru parlamentari Samuel
Caro Sádabak, Legebiltzarreko Erregelamenduan

xedatuaren babesean, gaurkotasun handiko gal-
dera hau aurkeztu du, Nafarroako Gobernuak
heldu den Osoko Bilkuran ahoz erantzun dezan.

Zioen azalpena

2009ko azaroan, Nafarroako Gobernuak eta
PSN-PSOEk aurrekontu-akordio bat sinatu zuten
2010erako, zeinean, besteak beste, konpromiso
bat jasotzen baitzen, urte anitzeko plan bat egin
eta hartarako dirua bideratzekoa, NUPek aurre
egin behar dien finantzaketa- eta funtzionamendu-
problema nagusiak ebatziko zituena. Iragan apiri-
lean, parlamentari honek gai horri buruzko galdera
bat aurkeztu zuen eta erantzun zitzaion Gobernua
zirriborro bat prestatzen ari zela. Bada, kontuan
hartuta irailaren erdialdean gaudela eta inolako
berririk ez dagoela Nafarroako Gobernuak sinatu-
riko konpromiso baten inguruan, eta duela egun
gutxi hezkuntza-erakundeak berak publikoki salatu
duela sortu den egoera, hauxe jakin nahiko nuke:

• Nafarroak zergatik jarraitzen du Nafarroako
Unibertsitate Publikoarekin bilerarik egin gabe,



erakunde horrek dituen finantzaketa-problemak
konpondu eta urte anitzeko itun bat egiteko, den-
bora-muga egonkor baterako finantzaketa ziurta-
tze aldera?

Iruñean, 2010eko irailaren 17an

Foru parlamentaria: Samuel Caro Sádaba

Galdera, Foruzaingoak auto partikular eta ez-ofizialekin patruilatzeari

buruzkoa.

GALDERA ERRETIRATZEA

Legebiltzarreko Osoko Bilkurak, 2010eko iraila-
ren 16an egindako bileran, erabaki zuen Aitor
Etxarri Pellejero jaunak aurkezturiko galdera,
Foruzaingoak auto partikular eta ez-ofizialekin
patruilatzeari buruzkoa, erretiratu izanaren berri
izan zuela adieraztea.

Galdera hori 2010eko ekainaren 18ko 69 Nafa-
rroako Parlamentuko Aldizkari Ofizialean argitara-
tu zen.

Iruñean, 2010eko irailaren 20an

Jarduneko Lehendakaria: Jesús Javier Marco-
tegui Ros

Galdera, jakiteko Nafarroako Gobernuak noizko aurreikusten duen Eus-

kal Telebistaren kateak lurreko telebista digitalaren bidez hartu ahal

izatea.

NEKANE PÉREZ IRAZABAL ANDREAK EGINA

Nafarroako Parlamentuko Mahaiak, 2010eko
irailaren 20an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Nekane Pérez Iraza-
bal andreak aurkeztutako gaurkotasun handiko
galdera, jakiteko Nafarroako Gobernuak noizko
aurreikusten duen Euskal Telebistaren kateak
lurreko telebista digitalaren bidez hartu ahal iza-
tea.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.

Iruñean, 2010eko irailaren 20an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parla-
mentari Nekane Pérez Irazabalek, Legebiltzarreko
Erregelamenduan xedatuarekin bat, ahoz erantzu-
teko honako gaurkotasun handiko galdera aurkez-
tu du, irailaren 23rako deitutako Osoko Bilkurara-
ko, Nafarroako Gobernuak erantzun dezan:

• Nafarroako Gobernuak noizko aurreikusten
du Euskal Telebistaren kateak lurreko telebista
digitalaren bidez hartzea?

Iruñean, 2010eko irailaren 20an.

Foru parlamentaria: Nekane Pérez Irazabal

